
ლანჩხუთის მუნიციპალიტეტის მერის 2022 წლის ანგარიში 

 

 

 

მოგესალმებით ქალბატონებო და  ბატონებო, მოწვეულო სტუმრებო, მინდა  2022 წელს 

მუნიციპალიტეტში განხორციელებული მნიშვნელოვანი პროექტები და  პროგრამები 

მოკლედ შევაჯამო. 

2022 წლის დასაწყისში მთავარი საფინანსო დოკუმენტი 13 434 800 ლარით 

დამტკიცდა . ამ დროისთვის ლანჩხუთის მუნიციპალიტეტის ბიუჯეტი 32 720 000  ლარს 

შეადგენს.  

მიმდინარე წლის ბიუჯეტში 25  704 629   ლარია  მობილიზებული, რაც გეგმის 87,7%-ს 

შეადგენს. მათ შორის,  შემოსავლები  14 719 687  ლარია , რაც გეგმის 99,8%-ია. 

აქედან დამატებითი ღირებულების გადასახადი 10 412 827 ლარია , რაც გეგმით 

გათვალისწინებულის  100,5 %-ს შეადგენს. რაც შეეხება  ქონების გადასახადს,  1 

347 148  ლარია ,  რაც გეგმის 113,7 %-ია.   

2022 წელს სახელმწიფო ბიუჯეტიდან გრანტის სახით მიღებულია  10 984 941 ლარი, 

მათ შორის, მიზნობრივი ტრანსფერი 957 665 ლარი, სპეც ტრანსფერი -594 842 

(სტიქია). 

2022 წლის კაპიტალური ტრანსფერი 6 312 811  ლარს შეადგენს. საჯარო 

სკოლების მოსწავლეთა ტრანსპორტირებით მომსახურებაზე 

ჩამორიცხულია და მიზნობრივად მიმართულია 712 665 ლარი, რაც  

პროგნოზით გათვალისწინებული  100%-ია. 

 

წლის განვლილ პერიოდში გაწეული იქნა 27 301 047  ლარის ხარჯები. მათ 

შორის,  შტატით დასაქმებულთა  შრომის ანაზღაურებაზე მიიმართა 6 372 

881 ლარი, რაც გაწეული ხარჯების 23,3%-ია. საქონელი და მომსახურების 

მუხლით გაიხარჯა 6 503 278  ლარი.  აქედან შტატგარეშე თანამშრომლების  

შრომის ანაზღაურებაზე 2 400 082 ლარია დახარჯული, რაც გაწეული 

ხარჯების 8,8 %-ს შეადგენს. ოფისის ხარჯი 954 347  ლარია.  ტრანსპორტის 

და ექსპლუატაციის მოვლა - შენახვის ხარჯი 1 766 173   ლარს წარმოადგენს, 



რაც ხარჯების 6,5 %-ია. სხვა საქონელი და მომსახურებაზე გახარჯულია 934 

078 ლარი. 

   

სკოლამდელი საგანმანათლებლო სააღმზრდელო ცენტრი - 2 725 350  ლარი; 

სპორტული ცენტრი - 544 740  ლარი; 

შპს ,,სტადიონი“ – 179 000 ლარი;  

შპს ქალთა საფეხბურთო სკოლის ლანჩხუთის ,,ლანჩხუთის“ 

თანადაფინანსება - 175 000 ლარი; 

საფეხბურთო სკოლა- 310 000 ლარი;  

კულტურის ცენტრი - 909 165  ლარი; 

სახელოვნებო სკოლების ხელშეწყობის დაფინანსება - 482 849 ლარი; 

სოციალური პროგრამების დაფინანსება -  807 473  ლარი;  

ჯანდაცვა - 340 000  ლარი; 

მუნიციპალიტეტის ინფრასტრუქტურული სარეაბილიტაციო სამუშაოები  

გზებზე - 6 374 496  ლარი; 

ნაპირსამაგრი ნაგებობების რეაბილიტაცია - 1 430 070 ლარი; 

განათლების ობიექტების რეაბილიტაცია - 181413 ლარი; 

,,სოფლის მხარდაჭერის პროგრამა“ – 681 821  ლარი; 

საპროექტო დოკუმენტაციისა და საექსპერტო მომსახურებაზე - 357 128 

ლარი; 

ა(ა) იპ ,,კეთილმოწყობის და მომსახურების ცენტრი“ – 2 330 500 ლარი; 

კეთილმოწყობა - 2 470 950  ლარი;  

წყლის სისტემის სარეაბილიტაციო სამუშაოები -108  000 ლარი; 

გარე განათების რეაბილიტაცია - 240 000 ლარი;  

მუნიციპალური ტრანსპორტი -22 150  ლარი;  



დასუფთავება -  1 670 000 ლარი;  

სადღესასწაულო ღონისძიებები - 42 000 ლარი; 

 

 

2022 წლის ბიუჯეტის პრიორიტეტული მიმართულებებია: 

 

 

ჯანდაცვა და სოციალური უზრუნველყოფა 

ინფრასტრუქტურის მშენებლობა-რეაბილიტაცია   

 

კულტურის, ახალგაზრდული და სპორტული ღონისძიებები 

განათლება 

დასუფთავება და გარემოს დაცვა 

 

 

 

 სოციალური პროგრამები 
 მზრუნველობამოკლებულთა  უფასო კვებით უზრუნველყოფის პროგრამა . 

პროგრამის ბიუჯეტი განისაზღვრა  129 840 ლარით. პროგრამა  

გათვლილია  115  ბენეფიციარზე. 

 მრავალშვილიანი ოჯახების დახმარების პროგრამა . პროგრამის 

ბიუჯეტი განისაზღვრა  37 640  ლარით. პროგრამით სარგებლობს 22 

ბენეფიციარი. 

 მძიმე საცხოვრებელ პირობებში მყოფი ოჯახების დროებითი 

თავშესაფრით უზრუნველყოფის პროგრამა .  პროგრამის ბიუჯეტი 

განისაზრღვრა  82 200 ლარით, პროგრამით სარგებლობს 53 ბენეფიციარი. 

 ომის ვეტერანებისა  და  მათი ოჯახების დახმარების პროგრამა  

დაგინანსებულია  55 100  ლარით. პროგრამით სარგებლობს 84 

ბენეფიციარი. 



 მოსწავლეთა  ტრანსპორტირების პროგრამა  დაფინანსებულია  20 000 

ლარით. პროგრამით სარგებლობს 84 მოსწავლე. 

 ცენტრ ,,იავნანას“ თანადაფინანსების პროგრამა . პროგრამის ბიუჯეტი 

განისაზღვრა  15 000 ლარით.  პროგრამით სარგებლობს 24 ბავშვი.  

 ბიკარბონატული ჰემოდიალიზით- თირკმლის ქრონიკული უკმარისობით 

დაავადებულთა  სამედიცინო დაწესებულებაში ტრანსპორტირების 

პროგრამა . პროგრამის ბიუჯეტი განისაზღვრა  25 440 ლარით. პროგრამით 

სარგებლობს 20  ბენეფიციარი. 

 იძულებით გადაადგილებულ პირთა  დახმარების პროგრამა . პროგრამის 

ბიუჯეტი განისაზღვრა  14 300 ლარით.  პროგრამით სარგებლობს 49 

ბენეფიციარი, რაც გულისხმობს ერთეჯრადად საშეშე მერქნის შეძენას.  

 სამკურნალო და  საოპერაციო ხარჯებით დახმარების პროგრამა  

დაფინანსებულია  200  000 ლარით. ამ დროისთვის ისარგებლა  723  

ბენეფიციარმა . 

 მძიმე საცხოვრებელ პირობებში, უბედური შემთხვევებისა  და  

სტიქიური მოვლენების შედეგად დაზარალებული ოჯახებისთვის 

ერთჯერადი ფულადი დახმარების პროგრამა  დაფინანსებულია  45 000 

ლარით. პროგრამით სარგებლობს 48 ბენეფიციარი. 

 ლანჩხუთის რეგიონული ორგანიზაციის ,,გამარჯვებულ ქალთა  კლუბის“  

სარეაბილიტაციო პროგრამა  ძუძუს კიბოს დიაგნოზით ნაოპერაციები 

ქალებისთვის. პროგრამის ბიუჯეტი განისაზღვრა  40 200 ლარით.  

პროგრამით სარგებლობს 27 ბენეფიციარი. 

 ხანდაზმულ (100 და  მეტი წლის ასაკის) პირთა  დახმარების პროგრამა . 

პროგრამის ბიუჯეტი განისაზღვრა  3000 ლარით. პროგრამით ისარგებლა  

3  ბენეფიციარმა . 

 უპატრონო მიცვალებულთა  სარიტუალო მომსახურების პროგრამა . 

პროგრამის ბიუჯეტი განისაზღვრა  2 500 ლარით. პროგრამით 

განხორციელდა  9 უპატრონო მიცვალებულის სარიტუალო მომსახურება .  

 ერთჯერადი სოციალური (ფულადი) დახმარების პროგრამა . პროგრამის 

ბიუჯეტი განისაზღვრა  52 000 ლარით. აღნიშნული პროგრამით 

ისარგებლეს მრავალშვილიანმა , სოციალურად დაუცველმა  და  ა.შ. 203 

ბენეფიციარმა . 

 მედიკამენტების შეძენაზე დახმარების პროგრამა . პროგრამის 

ბიუჯეტი განისაზღვრა  20 000 ლარით. პროგრამით ისარგებლა  106  

ბენეფიციარმა . 



 მედიკამენტების შეძენაზე დახმარების პროგრამა . პროგრამის 

ბიუჯეტი განისაზღვრა  20 000 ლარით. პროგრამით ისარგებლა  106  

ბენეფიციარმა . 

 ბავშვთა  ადრეული განვითარების ხელშეწყობისა  და  ბავშვთა  

რეაბილიტაცია/აბილიტაციის ქვეპროგრამით მოსარგებლე შშმ 

ბავშვების და  მათი თანმხლები პირების ტრანსპორტირების 

დაფინანსების პროგრამა . პროგრამის ბიუჯეტი განსაზღვრულია  55 000  

ლარით. პროგრამით ისარგებლა  53 ბენეფიციარმა . 

მნიშვნელოვანია  არასამთავრობო ორგანიზაცია  ,,ოდა  ქეარის“ 

ჩართულობა  ამ პროცესში. შესაბამისი საჭიროების მქონე ბავშვებს 

ამიერიდან ადგილზე გაეწევათ მომსახურება .  

 გენდერული თანასწორობის უზრუნველყოფისა  და  ოჯახში ძალადობის 

აღმოფხვრის ხელშეწყობის პროგრამა . პროგრამის ბიუჯეტი 

განსაზღვრულია  1000 ლარით, რითაც ერთი ბენეფიციარი დაფინანსდა . 

 სახელმწიფო ზრუნვის სისტემიდან გასული ახალგაზრდების 

დახმარების პროგრამა . პროგრამის ბიუჯეტი განსაზღვრულია  6 000 

ლარით. პროგრამით სარგებლობს 9 ბენეფიციარი. 

 0-დან 18 წლამდე დედ-მამით ობოლი ბავშვებს და  შშმ ბავშვებს, 

რომელიც ასევე ობოლია  ერთჯერადი სოციალური დახმარების პროგრამა . 

პროგრამის ბიუჯეტი განსაზღვრულია  2 100 ლარით. პროგრამით 

სარგებლობს 7 ბენეფიციარი. 

 ცელიაკიით დაავადებულთა  კვებითი დანამატით უზრუნველყოფის 

პროგრამა . პროგრამის ბიუჯეტი განსაზღვრულია  3 600 ლარით. 

პროგრამით სარგებლობს 1 ბენეფიციარი. 

 აუტისტური სპექტრის მქონე ბავშვთა  სარეაბილიტაციო კურსის 

დაფინანსების პროგრამა . პროგრამის ბიუჯეტი განსაზღვრულია  47  600 

ლარით. პროგრამით სარგებლობს 15 ბენეფიციარი. მინდა  აღვნიშნო, რომ 

სწორედ  ამ პროგრამით ლანჩხუთის მუნიციპალიტეტი საუკეთესო 

პრაქტიკის მქონე 5 საუკეთესო მუნიციპალიტეტს შორის აღმოჩნდა .   

 
 
 

 ლანჩხუთში ძუძუს კიბოს სკრინინგის ცენტრი შენდება 
 



პროექტის ფარგლებში დაგეგმილია ლანჩხუთში ძუძუს კიბოს სკრინინგის 

ცენტრის დაფუძნება და თანამედროვე ტექნოლოგიების შესაბამისი 

აპარატურით (ციფრული მამოგრაფი, ექოსკოპიური აპარატი) აღჭურვა. 

სკრინინგ ცენტრის დაფუძნება მოსახლეობას საშუალებას მისცემს ადგილზე 

ჩაიტაროს მნიშვნელოვანი და საჭირო კვლევები. პროექტი ხელს შეუწყობს 

სხვადასხვა დაავადებების დროულ დიაგნოსტირებასა და მკურნალობას.  

სკრინინგის სახელმწიფო პროგრამის ფარგლებში სამედიცინო სერვისების 

მიღება მიზნობრივი პოპულაციისათვის უფასო იქნება. 

პროექტი ევროკავშირის კვლევისა და ინოვაციის პროგრამის „ჰორიზონტი 

2020-ის“ ფარგლებში ფინანსდება. 

 

ახლახან რეგიონული ჯანდაცვის ცენტრში  დიალიზის ცენტრი გაიხსნა. 

აღნიშნული პროგრამის ფარგლებში 14-მდე პაციენტი მიიღებს 

მომსახურებას. ცენტრი თანამედროვე აპარატურით აღიჭურვა და 

შესაბამისი პროფესიონალი კადრებით დაკომპლექტდა. მნიშნელოვანია, 

რომ ამიერიდან ლანჩხუთელ პაციენტებს სხვა მუნიციპალიტეტში აღარ 

მოუწევთ აღნიშნული სერვისის მიღება. 

 
 
 
 
 
 

 

 

 

 

 2022 წელს მიმდინარე და  დასრულებული ინფრასტრუქტურული 

პროექტები: 

 

 განახლებული რეგიონები 



2022 წელი მნიშვნელოვანი სიახლით დაიწყო. საქართველოს პრემიერ-

მინისტრის ირაკლი ღარიბაშვილის ინიციატივით, პროგრამის 

„განახლებული რეგიონების“ ფარგლებში, ქალაქში სხვადასხვა სამუშაოები 

განხორციელდა.   

დასრულდა ლანჩხუთის ცენტრალური მოედნის რეაბილიტაცია, რომლის 

ფარგლებშიც, განახლდა 12 შენობა და 13 000 კვმ-ის ფართობის 

ცენტრალური სკვერი. 

სამუშაოები მოიცავდა მიმდებარე ტერიტორიის ქვაფენილით 

მოპირკეთებას, გამწვანებას, ტროტუარებისა და საპარკინგე ზონების 

მოწყობას. ქალაქში შემოსასვლელ კვანძთან დაწყებულია ბაზრის 

მშენებლობა, რომელიც წლის ბოლოსთვის დასრულდება. 
 

 

 ქ. ლანჩხუთში დუმბაძის, წმ. ნინოს, წულაძის, გოგიჩაიშვილის, 

მარჯანიშვილის, გვარჯალაძის, კუპრეიშვილის, ჭავჭავაძის, გურიის, 

თავისუფლების (I ჩიხი), მდინარაძის  ქუჩების რეაბილიტაცია  - 2  491  041 

ლარი; 

 ქ. ლანჩხუთში მრავალბინიანი სახლების სახურავების რეაბილიტაცია  - 130 

996 ლარი; 

 გორგასლის ქუჩაზე მრავალბინიანი სახლის საძირკვლის გამაგრება  - 654160 

ლარი; 

 ჯიხეთის დედათა  მონასტრის ტერიტორიის ელექტროფიცირების სამუშაოები - 

320 190 ლარი; 

 შიდა  სასოფლო გზების რეაბილიტაცია  - 168 473 ლარი; 

 აკეთის ადმინისტრაციულ ერთეულში სოფელ შუხუთიდან სოფელ გაგურამდე 

მისასვლელი გზის რეაბილიტაცია  - პროექტი გარდამავალია , რომლის 

განსახორციელებლად  ბიუჯეტიდან გამოიყო  4 108 888 ლარი. მიმდინარე წელს 

დაიხარჯება  - 1 368 422 ლარი; 

 ნიგოითის, გვიმბალაურის, ნინოშვილის, მამათის, აცანის, შუხუთის, 

ჯურუყვეთის, ნიგვზიანის, ჩოჩხათის, ლესის, სუფსის ადმინისტრაციულ 

ერთეულებში შიდა  გზების რეაბილიტაცია  - 2 888 888 ლარი; 

 ქვ. აკეთში ცენტრალური ხიდის რეაბილიტაცია  - 13 600 ლარი; 

 სოფელ ქვიანში გენერალ ართმელაძის საფლავის კეთილმოწყობის სამუშაოები 

- 36 900 ლარი; 



 სუფსა-წყალწმინდის შემოვლითი საავტომობილო გზის 

რეაბილიტაცია დაიწყო.  პროექტის შესაბამისად, ხორციელდება 5,5 

კმ-იანი მონაკვეთის სრული რეაბილიტაცია; კერძოდ, 

რეაბილიტირდება გზის სავალი ნაწილი, დაიგება ასფალტ-ბეტონის 

საფარი, რეაბილიტირდება არსებული ხელოვნური ნაგებობები, 

მოეწყობა მიერთებები და მოედნები 

გზის რეაბილიტაციის შემდეგ, მჭიდროდ დასახლებული სოფლები 

უსაფრთხო და კომფორტული გზით დაუკავშირდება ერთმანეთს. 

პროექტი სახელმწიფო ბიუჯეტიდან ფინანსდება და მისი ღირებულება 

3 მილიონ ლარამდეა; სამუშაოების დასრულება 2023 წლის აპრილში 

იგეგმება 
 

 

 სოფელ შუხუთში გელა  ჩხაიძის ეზოსთან მისასვლელი ხიდის მოწყობა  - 33 333 

ლარი; 

 ,,სოფლის მხარდაჭერის პროგრამის“ ფარგლებში მოეწყო სანიაღვრე არხები, 

რეაბილიტირდა  სოფელ ლესის ამბულატორია , მოეწყო შიდა  გზები, სკვერები, 

სტადიონები და  ჩატარდა   სხვა  ინფრასტრუქტურული სამუშოები - 748  000 

ლარი; 

 რეგიონში განსახორციელებელი პროექტების ფონდიდან 

ლანჩხუთის მუნიციპალიტეტის ადმინისტრაციულ 

ერთეულში შიდა გზები წესრიგდება, რისთვისაც ჯამში 3 

მლნ ლარი დაიხარჯება. პროექტი გარდამავალია , ამ დროისთვის 

ასფალტის საფარი 5 სოფელში უკვე დაგებულია . 

 

 სტიქიის სალიკვიდაციო ღონისძიებების ფარგლებში მოვლენების 

სალიკვიდაციოდ განხორციელდა შემდეგი  პროექტები: 
 

ღრმაღელის, ჩოჩხათის, ლესის, ჯურუყვეთის, ქალაქის ადმინისტრაციულ 

ერთეუელბში მოეწყო 5 ხიდი - 398 200 ლარი; 

სოფლებში: ქვიანი, ბაღლეფი, მოედანი - მოეწყო 3 ხიდი - 865 119 ლარი; 

სოფელ გრიგოლეთში სასტუმრო ,,ლაშთანთან“ მოეწყო ნამატი წყლის 

კოლექტორი - 187 777 ლარი; 



ღრმაღელის, ლესის, მაჩხვარეთის, ნიგვზიანისა  და  აკეთის ადმინისტრაციულ 

ერთეულებში ნაპირსამაგრის მოწყობა  - 429 985 ლარი; 

ჩოჩხათის, ღრმაღელის, აცანისა  და  აკეთის ადმინისტრაციულ ერთეულებში 

ნაპირსამაგრის მოწყობა  - 164 998 ლარი; 

ჩოჩხათის, ღრმაღელის, სუფსის, ნიგვზიანის, ნიგოითის, ლესის ადმინისტრაციულ 

ერთეულებში ხიდები და  მილხიდები გაკეთდება . ტენდერი გამოცხადებულია . 

სამუშაოების შესასრულებლად 1 მლნ ლარი დაიხარჯება . 

 

 

 წყალმომარაგება  

 

ჯერ კიდევ გასულ წელს,  ლანჩხუთის მუნიციპალიტეტში საქართველოს 

გაერთიანებული წალმომარაგების კომპანიის მიერ  დაიწყო პროექტი, 

რომლის თანახმადაც  ჯურუყვეთის (ბაღლეფი, ჯურუყვეთი, ეწერი), 

ღრმაღელის (ომფარეთი, ღრმაღელე) , აკეთის ( ქ/აკეთი, გაგური, ჭანჭათი, 

ზ/აკეთი) ადმინისტრაციულ ერთეულებში და სოფელ წიაღობანში 

წყალგაყვანილობის სამუშაოები მიმდინარეობს.   

პროექტის ფარგლებში  7 590 ადამიანს მოუგვარდება წყლის პრობლემა.  

პროექტის ღირებულება 25 000 000  ლარს შეადგენს.  
ამ დროისთვის, აღნიშნულ სოფლებში,  დასრულდა  ჭაბურღილების მოწყობა , იწყება  
წყლის მილების დამონტაჟება . 
 

 

 

 

 

 საგანმანათლებლო ინფრასტრუქტურა 

 

საქართველოს მუნიციპალური განვითარების ფონდის დაფინანასებით 

მიმდინარეობს 100-100 ბავშვზე გათვლილი სუფსისა და ახალსოფლის   

საბავშვო ბაღების მშენებლობა - 8 200 000 ლარი; 

მიმდინარეობს ნიგოითის საჯარო სკოლის სპორტული დარბაზისა და 

ხაჯალიის საჯარო სკოლის სახურავის  რეაბილიტაცია - 178 799 ლარი; 

 



კოლეჯი   

ლანჩხუთში თანამედროვე სტანდარტების შესაბამისი კოლეჯის 

მშენებლობა დასრულდა. 

კოლეჯი მულტიპროფილური იქნება, სადაც პროფესიული განათლების 

მსურველები შეძლებენ ტურიზმის, სოფლის მეურნეობის, ინფორმაციული 

ტექნოლოგიების, ინჟინერიის, განათლებისა და მომსახურების სფეროს 

პროფესიების დაუფლებას. 

ამ დროისთვის პროფესიული კოლეჯი გადის ავტორიზაციას. 2023 წლის 

იანვრიდან  შესაძლებელი იქნება მოკლევადიან სასწავლო პროგრამებზე 

მიღება. 2023-2024 სასწავლო წლიდან სტუდენტების მიღება  გრძელვადიან 

პროფესიულ პროგრამებზე დაიწყება.  

 

 

 

 სამტრედია-გრიგოლეთის ჩქაროსნული მაგისტრალი  

 

აქტიურად მიმდინარეობს სამტრედია-გრიგოლეთის ჩქაროსნული 

ავტომაგისტრალის მე-4 მონაკვეთის მშენებლობა. 

მშენებლობის ფარგლებში, 9 კილომეტრიან მონაკვეთზე 2 პარალელური 

გზაგამტარის, 1 სატრანსპორტო კვანძის, ასევე რკინაბეტონის მიწისქვეშა 

გასასვლელისა და წყალგამტარი მილის მშენებლობა დასრულებულია. ამ 

ეტაპზე, ასფალტ-ბეტონის საფარის ზედა ფენის დაგების სამუშაოები 

მიმდინარეობს; პროექტის ღირებულება 113 მილიონ ლარს  შეადგენს და 

ევროპის საინვესტიციო ბანკის  მხარდაჭერით ხორციელდება. სამუშაოების 

დასრულება მიმდინარე წელს იგეგმება. 

პარალელურ რეჟიმში, ლანჩხუთის მუნიციპალიტეტის სოფელ 

ნიგვზიანში არსებული ადგილობრივი მნიშვნელობის საავტომობილო გზის 

სარეაბილიტაციო და ჩქაროსნულ ავტომაგისტრალთან მიერთების 

მოწყობის სამუშაოები დასრულდა. ახალი გზა, სამტრედია-გრიგოლეთის 

მე-4 ლოტს დაუერთდა და ექსპლუატაციაში შევიდა  სამტრედია-

გრიგოლეთის 9.5 კმ-იანი მონაკვეთი. 

 

 

 



 გაზიფიცირება 

ლანჩხუთის მუნიციპალიტეტის სოფლებში: ჯიხანჯირი, შრომისუბანი, 

ჩოჩხათი, მოედანი, ხორეთი, კოკათი, ნინოშვილი, ყელა, ხაჯალია, 

ნიგვზიანი, არჩეული, ჩანჩეთი, ჯურუყვეთი, ეწერი, ბაღლეფი, გულიანი 

გა ზიფიცირე ბის  ს ა მუშაოები იწყება. ამით მუნიციპალიტეტში 

გაზიფიცირების სამუშაოები დასრულდება. 2023 წლის ბოლოს ლანჩხუთის 

მუნიციპალიტეტის ყველა ადმინისტრაციული ერთეული სრულად იქნება 

გაზიფიცირებული. 
 
 

 

 

 

 

 
 სუფსაში იუსტიციის სახლი გაიხსნა  

სუფსაში იუსტიციის სახლი გაიხსნა. საჯარო და კერძო სექტორის 470-

მდე სერვისი სოფლიდან გაუსვლელად სუფსის მოსახლეობისთვისაც 

იქნება ხელმისაწვდომი. პროექტი იუსტიციის სამინისტროს 

ინიციატივითა და დაფინანსებით განხორციელდა. ახალი იუსტიციის 

სახლი სუფსისა და მისი მიმდებარე სოფლების მცხოვრებლებს 

მოემსახურება და მათ იუსტიციის სახლის ყველა სერვისს ადგილზე 

მიაწვდის. შენობაში ხელმისაწვდომია, აგრეთვე, „მაგთისა“ და 

„ლიბერთი ბანკის“ მომსახურება, უკაბელო ინტერნეტი, 

კომპიუტერები, საკონფერენციო სივრცე და ბიბლიოთეკა. იუსტიციის 

სახლში სოფლის ადმინისტრაციაც განთავსდა. 

 
 
 
 

 

 

 

 

 



 
 
 
 
 
 
 
 ტურიზმის განვითარება  

 

სოფელ ორაგვეში ტურისტული ინფრასტრუქტურის მოსაწყობად  2 978 102 ლარი 

დაიხარჯა; 

პროექტის ფარგლებში დასრულდა  სოფელ ორაგვესთან 

მისასვლელი 4,3 კმ გზის მოასფალტება. აღნიშნული პროექტის ფარგლებში 

მოეწყო    საჭირო ხელოვნური ნაგებობები,  საპარკინგე 

და საპიკნიკე ადგილები.   

 

 

რაც შეეხება  სოფელ ჩიბათში ტურისტული ინფრასტრუქტურის მოწყობას,  აქ ჯამში  1 

488 980 ლარი დაიხარჯა; 

პროექტის ფარგლებში დასრულდა  კოლხეთის ეროვნულ პარკამდე 

მისასვლელი 9,923 კმ- 

იანი სრულად ამორტიზებული გზის რეაბილიტაცია. მოეწყო  10 კვ. 

ელექტროგადამცემი ხაზი.  საჭირო ადგილებზე მოეწყო სანიაღვრე 

არხები და სხვა ხელოვნური ნაგებობები.  

მდინარე ფიჩორის ნაპირზე გაკეთდა  ნავმისადგომი, სველი წერტილი. 

საპიკნიკე და საპარკინგე ადგილები. გამოიყო  ადგილები სპორტული 

თევზჭერისთვის, ადგილობრივი ნაწარმის გასაყიდად.   

დაგეგმილია ვიზიტორთა ცენტრისა და ღია კაფეს მშენებლობა. 

 



აღსანიშნავია, რომ ლანჩხუთის მუნიციპალიტეტი აქტიურადაა ჩართული 

ჩაისა და ღვინის ფესტივალში. ვფიქრობ, ამ კუთხით ჩვენს 

მუნიციპალიტეტს კიდევ უფრო დიდი პოტენციალი გააჩნია. ორაგვესა და 

ჩიბათში მიმდინარე პროექტები კიდევ უფრო მეტ შესაძლებლობას მისცეს 

ჩვენს მეწარმეებს განავითარონ თავიანთი ბიზნესი. 

 

 

მყარი ნარჩენები 

ჩვენთვის ერთ-ერთი პრიორიტეტია დასუფთავება და გარემოს 

დაცვა. ამ კუთხით არაერთი პროექტი განხორციელდა 

ლანჩხუთის მუნიციპალიტეტში. მიმდინარე წელს რეგიონული 

განვითარებისა და ინფრასტრუქტურის სამინისტროს მყარი 

ნარჩენების მართვის კომპანიის მიერ ლანჩხუთის 

მუნიციპალიტეტს 6 ნაგავმზიდი და 500 კონტეინერი გადაეცა. 

გარდა ამისა, მიმდინარე წელს   “საქართველოს მყარი 

ნარჩენების მართვის კომპანიამ,” გურიის სანაპირო ზოლის 

მოწესრიგებისა და დასუფთავების მიზნით, 

დამატებით  ქვიშის საცრელი 3 სპეციალური მანქანა-

დანადგარი (Beach Tech) და 3 ახალი ტრაქტორი გადმოსცა. 

 

 

 

 

 

 

 

 

 



 

 

 

 

 
 

 კულტურა და სპორტი  
 

 

 

 ჩვენთვის ერთ-ერთი მთავარი და  მნიშვნელოვანი პრიორიტეტია  განათლების, 

კულტურისა  და  სპორტის ხელშეწყობა . განათლების, კულტურის, ძეგლთა  დაცვის, 

ტურიზმის, სპორტისა  და  ახალგაზრდულ საქმეთა  სამსახური ხელს უწყობს 

ჯანსაღი ცხოვრების წესის პოპულარიზაციას, ნიჭიერი ახალგაზრდების 

წახალისებას და  მათ ჩართვას სამოქალაქო აქტივობებში.  

 

 განათლების ხელშეწყობისა  და  კულტურის ღონისძიებების პროგრამიდან 

დაიხარჯა: 58 380 ლარი.  

 2022 წლის ბიუჯეტში განათლების ხელშეწყობის პროგრამის ფარგლებში, 

ლანჩხუთის მუნიციპალიტეტის საჯარო სკოლების  22 ოქროსმედალოსანი, 500-

500 ლარის ოდენობით, ხოლო  10 ვერცხლისმედალოსანი _ თითოეული 300 ლარის 

ოდენობით დაჯილდოვდა .  

 

 ,,საქართველოს ეროვნული ინტელექტ-ჩემპიონატ ეტალონის“ კონკურსში 

გამარჯვებულ ,,ლანჩხუთის ეტალონ  მოსწავლეს“ გიორგი ფირცხალაიშვილს 500 

ლარი გადაეცა .  

 

 

 ლანჩხუთის სამუსიკო სკოლებმა  საქართველოს კულტურის, 

სპორტისა და ახალგაზრდობის სამინისტროს პროექტში - 

,,რეგიონებში კულტურის მხარდაჭერის პროგრამა“ გაიმარჯვეს  და 

საჩუქრად მუსიკალური ინსტრუმენტები გადაეცა. ამასთან 

დაკავშირებით  ხელოვნების აკადემიის რექტორმა, პიანისტმა, 



ვალერიან შიუკაშვილმა ლანჩხუთში კონცერტი გამართა.პი ანისტის 

ვიზიტი ლანჩხუთის სამუსიკო სკოლის წარმატებას ეძღვნებოდა. 
 

 

 მნიშვნელოვანია  მარიკა  ორაგველიძის სახელობისა   და  სუფსის სამუსიკო 
სკოლების  მოსწავლეების წარმატება  ,,სენაკის არტ ფესტივალზე“.  
შესაბამისი პროგრამის ფარგლებში გამარჯვებულ მოსწავლეებსა  და  

ანსამბლებს  ფულადი ჯილდო 2 500 ლარის ოდენობით გადაეცა .  

 

 პანდემიის შემდეგ, 2022  წელს პირველად, სახალხო დღესასწაული  ლელო 

ჩატარდა .  

 მიმდინარე წელს პირველად, სოფელ სუფსაში, ,,თევზის ფესტივალი“ გაიმართა . 

პროექტი ჯამში 4 200 ლარით დაფინანსდა .  

 

 ძალიან გაგვახარეს ხუხუნაიშვილების სახელობის სიმღერა-გალობის 

სკოლის აღსაზრდელებმა. ისინი  ჩეხეთში გამართული ფესტივალის 

,,სულიკოს" პირველი ადგილის მფლობელები გახდნენ. ისინი 15 000 

ლარით დავაფინანსეთ. 

 

 

 ,,თბილისობა - 2022-ს“  ლანჩხუთიც შეუერთდა. ეთნოგრაფიულ 

მუზეუმში ერთ-ერთი მასპინძელი გურია გახლდათ, სადაც 

მასშტაბური და მრავალფეროვანი ღონისძიებები გაიმართა.  

ღონისძიებაში მონაწილეობდა ლანჩხუთის კულტურის ცენტრი, 

კულტურის ცენტრთან არსებული ფოლკლორის განყოფილება, 

ანსამბლები: ,,აცაურა” და ,,მხედრები”. 

გაიმართა ეთნოგრაფიული პერფორმანსი, გურული სუფრისა და 

გურული ლხინის ინსცენირება.  
 საქართველოს კულტურისა  და  სპორტის სამინისტროს ორგანიზებით ლანჩხუთმა  

ანსამბლებს  ,,ეგარსა“ და  ,,შავლეგოს“ , ასევე თოჯინების სახელმწიფო 
თეატრს უმასპინძლა .  

 წელსვე ლანჩხუთის საპატიო მოქალაქეები დავაჯილდოვეთ. საპატიო 

მოქალაქის წოდება ჟურნალისტსა და პროექტების მენეჯერს დავით 

გოგიჩაიშვილს, კლინიკა ,,ვივამედის” კლინიკურ დირექტორს, 

პროფესორ ზურაბ ჩხაიძეს, სახელმწიფო სამედიცინო უნივერსიტეტის 

შინაგან დაავადებათა დეპარტამენტის ასოცირებულ პროფესორ 



თემურ მახარაძესა და ,,ქალთა საფეხბურთო კლუბ ლანჩხუთის 

ლანჩხუთის” დირექტორს დურმიშხან ჩხაიძეს გადაეცა. თითოეული 

მათგანი თავიანთ პროფესიაში წარმატებულები არიან. მათ 

ლანჩხუთელების განსაკუთრებული სიყვარული დაიმსახურეს. იმედი 

მაქვს, მშობლიურ მუნიციპალიტეტზე და ლანჩხუთელებზე ზრუნვას 

მომავალშიც დიდი სიყვარულით გააგრძელებენ. 

 

სპორტის ხელშეწყობის პროგრამის ბიუჯეტი: 38 500 ლარია . 

სულ დახარჯულია : 26 346 ლარი 

 სამსახურის მიერ, სპორტის ხელშეწყობისა  და  ახალგაზრდული ღონისძიებების 

მხარდაჭერის პროგრამებიდან შემდეგი ღონისძიებები განხორციელდა : 

  

 წარმატებული  სპორტსმენები: თამაზ ღლონტი, გიორგი შოთაძე, ოთარ 

ჯანელიძე;  მწვრთნელები: დავით მჟავია   და  ზაზა  ღლონტი წახალისდნენ. (სულ 

გაიცა  2 700    ლარის ჯილდო) . 

 მნიშვნელოვანია , რომ მიმდინარე წლის განმავლობაში არაერთი ტურნირი 

გაიმართა . მათ შორის, იარაღის სროლაში (ინგლისური სპორტინგი), 

გამარჯვებულები თასებითა  მედლებით, ასევე ფულადი პრიზებით 

დაჯილდოვდნენ (სულ გაიცა  1200 ლარის ჯილდო). 

 ჩატარდა  რამდენიმე მინი-საფეხბურთო ტურნირი, რომელშიც 16-ვე 

ადმინისტრაციული ერთეულის გუნდი მონაწილეობდა . გამარჯვებულებს  

მედლები, თასები და  ფულადი ჯილდოები გადაეცა  ( სულ გაიცა  1 700 ლარის 

ჯილდო). 

 ტურნირი ჩატარდა  ფრენბურთშიც. გამარჯვებულებს ფულად პრიზებთან ერთად 

მედლები და  თასები გადავეცით. 

 ქალთა  საფეხბურთო კლუბი „ლანჩხუთი“ 2022 წლის  ქალთა  ლიგის მეორე 

ადგილის მფლობელია . 

 სამსახურის მიერ, 2022 წელს ახალგაზრდობის მხარდაჭერის პროგრამის 

ფარგლებში 13 პროექტი დაფინანსდა.  

 სამსახურმა  მიმდინარე წელს  სპორტული ღონისძიებების ჩასატარებლად 

სპორტული ინვენტარი შეიძინა   (კალათბურთისა  და  ფეხბურთის ბურთები, 

კარის ბადეები და  ა.შ.)  (სულ გაიცა  4 561 ლარი). 



 მნიშვნელოვანია   საჭადრაკო კლუბ ,,ლანჩხუთის“ მიერ ჩატარებული 

ღონისძიება  ,,გააკეთე სვლა“, რომელშიც სხვადასხვა  ასაკობრივი ჯგუფის  

საქართველოს თითქმის ყველა  კუთხის მოჭადრაკე  იღებდა  მონაწილეობას.  

 

 ლანჩხუთი შეუერთდა ევროპის სპორტის 

კვირეულსაც, რომლის  ფარგლებში განხორციელდა სპორტული 

აქტივობები. სკოლებში ტარდება  სასკოლო სპორტული ოლიმპიადა . 
 

 
 

 
 
 

 პოლონეთი 
 

მიმდინარე წელს ვუმასპინძლეთ პოლონეთიდან ევრორეგიონის 

ადგილობრივ თვითმმართველობათა ასოციაცია „ბაგის“ დელეგაციას. 

სტუმრებმა მოინახულეს სამება-ჯიხეთის დედათა მონასტერი, ცინცაძის 

ჩაის გადამამუშავებელი საწარმო, სადაც დააგემოვნეს გურული ჩაი, ბოლოს 

კი სოფელ გვიმბალაურში ბავშვთა საფეხბურთო აკადემია დაათვალიერეს.  

 

 

 12-19 ნოემბერს   სამუშაო ვიზიტით  ლანჩხუთთან დამეგობრებულ 

ქალაქ ვლოდავაში ვიმყოფებოდი. 

სამუშაო ვიზიტის ფარგლებში, გაიმართა შეხვედრა ქალაქ ვლოდავას მერს 

ვისლავ 

მუჟინსკსა და ადმინისტრაციის თანამშრომლებთან. ვისაუბრეთ 

ერთიერთთანამშრომლობის პერსპექტივებსა და ერთობლივ სამომავლო 

პროექტებზე, 

მათ შორის კულტურისა და ტურიზმის მიმართულებით. პარტნიორებთან 

ერთად დაათვალიერეთ ქალაქ ვლოდავას ღირსშესანიშნაობები, 

საგანმანათლებლო, კულტურული და სპორტული დაწესებულებები. 

მოვინახულეთ 

პოლონეთის ტურისტული ობიექტები და საინფორმაციო ცენტრები, 

გავეცანით 



ადგილობრივი ტურისტული ორგანიზაციების საქმიანობას, მონაწილეობა 

მივიღეთ 

ერთობლივ პრეზენტაციებში, ტურისტულ აქტივობებსა და 

მასტერკლასებში. 

 

 

ვფიქრობ, მომავალი 2023 წელი კიდევ უფრო მეტ შესაძლებლობას მოგვცემს 

ერთად დგომით, ერთობლივი მუშაობით კიდევ უფრო მეტი სიკეთე 

ვაკეთოთ და ის პროექტები განვახორციელოთ, რაც სამომავლოდ გვაქვს 

დაგეგმილი. 

მადლობა ყურადღებისთვის! 

 

 

 

 
 
 
 
 
 
 
 
 
 
 

 

 

 

 

 

 

 



 

 

 

 

  
 
 

 

 

 

 

 


